
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 22 TË PARAQITUR NË KQZ NGA PARTIA SOCIALDEMOKRATE
Komisioni Qendror i Zgjedhjeve në mbledhjen e datës 21.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



 Partia Social Demokrate
PALË TË INTERESUARA:              Partia Demokratike e Shqipërisë
                                                    Partia Socialiste e Shqipërisë
OBJEKT: 
Kundërshtimi I Vendimit të KZAZ nr. 74 Gjirokastër "Për mosregjistrimin e kandidatit për Kryetar Bashkie zoti Z.Gëzim Ibrahimi".
BAZË LIGJORE: 
Neni 21, pika 1, neni 72, pika 3, neni 135, neni 143, pika 1, germa a, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN
Me shkresën nr. 5137, datë 20.05.2015, Partia Social Demokrate ka depozituar pranë KQZ-së kërkesën ankimore nr.22, me objekt “Për mosregjistrimin e kandidatit për Kryetar Bashkie, Përmet, për zgjedhjet për organet e qeverisjes vendore të datës 21 Qershor 2015 të Partisë Social Demokrate”.   

Në mbledhjen e datës 21.05.2015, KQZ në mbështetje të nenit 135, pika 3 verifikon legjitimitetin e palëve dhe konstaton se për ankimin nr. 22 Regjistri ankues i vetëm është Partia Social Demokrate.
KQZ, mori në shqyrtim kërkesat e Partisë Socialiste dhe Partisë Demokratike, për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, i ndryshuar, vendosi pranimin e subjekteve zgjedhore, PD me përfaqësues Njiazi Kosovrasti dhe PS me përfaqësues Genci Gjoncaj. 

Në ankimin e paraqitur ankuesi pretendon se: KZAZ nr.74, me vendim nr.03 datë 05.05.2015, vendosi regjistrimin e Kandidatit për Kryetar Bashkie të Partisë Social Demokrate, Z.Gëzim Ibrahimi. Kundër këtij vendimi, Partia Socialiste bëri ankim me numër 07, Regjistri në KQZ. Pas shqyrtimit të ankeses së Partisë Socialiste, KQZ, nisur nga fakti se kandidati i propozuar, nga Partia Socialdemokrate ishte regjistruar përvec dokumentacionit tjetër ligjore me vërtetim mandati nga Komuna Petran, njësi administrative përbërëse e Bashkisë Përmet, vendosi ndryshimin e vendimit të KZAZ nr. 74, kthimin e akteve për shqyrtim,sipas nenit 73, pika 2. 
Partia Socialdemokrate përvec vertetimit të zotërimit të mandatit në Këshillin e Komunës Petran, në datë 06.05.2015 kishte dorëzuar dhe dokumentacionin e listës mbështetëse të 1% të zgjedhësve të Bashkisë Përmet në KZAZ nr. 74. KZAZ nr.74, gjatë shqyrtimit për herë të dytë të dokumentacionit të kandidimit vendosi mosregjistrimin e kandidatit Z. Gëzim Ibrahimi, me arsyetimin se lista e % të zgjehdzsve që mbështesin Partinë Socialdempkrate ishte depozituar, në KZAZ në datë 6 maj, jashtë afatit të parashikuar nga neni 67 i Kdoit Zgjedhor, sipas kësaj dispozite dokumentacionin duhej doëzuar në datë 04.05.2015. Sipas ankuesit kjo vendimarrje e KZAZ se eshte në kundërshtim me ligjin dhe vjen si pasojë e interpretimit të gabuar që KQZ i bëri nenit 68, pika 2 e Kodit Zgjedhor.  Kolegji Zgjedhor i Gjykats së Apelit Tiranë i ka bara interpretim përfundimtar nenit 68, pika 2 të Kodit Zgjedhor, sipas Kolegjit, manadatet e zotëruara nga subjektet zgjedhore në bashkitë dhe komunat të cilat sipas ndarjes së re territoriale, janë njësi administrative përbërëse të bashkive aktuale janë njësoj të vlefshme. Në këto kushtet Partia Socialdemokrate, përjashtohet nga detyrimi për mbledhjen e nënshkrimeve mbështetëse për regjistrimin e kandidatit për Kryetar Bashkia Përmet për sa kohë zotëron mandat na këshillin e Komunës Petran, aktualisht njësi adminitrative përbërëse, e Bashkisë Përmet. “Argumenti” i përdorur nga KZAZ bie ndesh me afatet e përcaktuara në Kodin Zgjedhor dhe vendimin nr.405 të KQZ, e cila detyron KZAZ të korrigjojë aktet duke përfshirë listën e 1% të zgjedhësve, dhe regjistrojë kandidain z.Gëzim Ibrahimi. Si përfundim kërkohet regjistrimi i kandidatit të propozuar nga Partia Social Demokrate.
KQZ në përfundim të hetimit administrativ dhe nga shqyrtimi i provave të paraqituara, konstatoi se: Vendimi nr.405 i KQZ përcakton: Konstatimin e pavlefshërisë absolute të Vendimit nr.03, datë 05.05.2015 të KZAZ nr.74, Qarku Gjirokastër.

Kthimin e akteve për korrigjim në KZAZ nr.74, Bashkia Permet, e cila duhet të marrë vendim për miratimin e dokumentacionit përfundimtar brenda 48 orëve.

Referuar nenit 68, pika 2 të Kodit Zgjedhor, Vendimit të Kolegjit Zgjedhor nr.7, datë 15.05.2015, Partia Socialdemokrate, përjashtohet nga detyrimi për mbledhjen e nënshkrimeve mbështetëse për regjistrimin e kandidatit për Kryetar Bashkia Përmet për sa kohë zotëron mandat na këshillin e Komunës Petran, aktualisht njësi adminitrative përbërëse, e Bashkisë Përmet. Gjithashtu dokumentacioni i kandidimit për kandidatin z. Gezim Ibrahimi, është duke konsideruar dhe vërtetimin për zotërimin e mandati të PSD në këshillin e Komunës Petran, është në përputhje me nenin 67, pika 1 nenin 68, pika 2 dhe nenin 72 të Kodit Zgjedhor 
KQZ, pasi verifikoi provat e paraqitura dhe dëgjoi pretendimet e fundit të palëve të interesuara PD dhe ankimuesi Partia Social Demokrate, të cilët kërkuan pranimin e ankimit dhe regjistrimin e kandidatit, dhe palës të interesuar Partia Socialiste e cila kërkoi mosmarrjen si provë të vendimit nr.7 datë 15.05.2015 të Kolegjit Zgjedhor të Gjyaktës Apelit Tiranë dhe të bëhet verifikimi i listës mbështetëse, konstatoi se ankesa e paraqitur nga Partia Socialdemorate është e mbështetur në ligj dhe duhet pranuar
PËR KËTO ARSYE
Komisioni Qendror i Zgjedhjeve, mbështetur në nenin 21, pika 1, neni 72, pika 3, neni 135, neni 143, pika 1, germa a,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:
1. Ndryshimin e vendimit të KZAZ nr.74 “Për mosregjistrimin e kandidatit për Kryetar Bashkie, Z.Gezim Ibrahimi”.
2. Regjistrimin e kandidatit për kryetar, Bashkia Përmet, të propozuar nga Partia Socialdemokrate, z.Gëzim Fadil Ibrahimi, për zgjedhjet për Organete Qeverisjes Vendore të datës 21.06.2015. 
3. Ky vendim hyn në fuqi menjëherë.

4. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

